
АННОТАЦИЯ 

Ушбу мақолада қўй псороптозининг патогенлиги, эпизоотологик 

маълумотлари, касалликнинг кечиши ва белгилари келтирилган. Шунингдек, 

қўйларнинг псороптозида паразитларга қарши дори - ивермектин - 10 дан 

фойдаланиш ва дорининг самарадорлиги келтирилган. 

Калит сўзлар. Эктопаразитлар, каналар, қўйлар, псороптидлар, 

ивермектин, спонтан, инъекция. 

 

CHEMIOPROPHYLAXIS OF ECTOPARASITES IN SHEEP 

 

ABSTRACT 

Pathogens, epizootological data, course and symptoms of sheep psoroptosis are 

given in the article. And also provides the results of the use of an antiparasitic drug - 

ivermectin - 10 with sheep psoroptosis. 

Keywords. Ectoparasites, ticks, sheep, psoroptids, ivermectin, spontaneous, 

injection. 

 

КИРИШ. Республикамизда қоракўл зотли қўйлар бош сони ва 

қоракўлчилик маҳсулотлари ишлаб чиқариш ҳажмларини янада ошириш, 

наслчилик ишларини илмий асосда такомиллаштириш, қоракўлчилик 

маҳсулотлари ва хом ашёларини чуқур қайта ишлаш ушбу соҳа 

мутахассисларининг устувор вазифаларидан бири ҳисобланади. 

Ўзбекитон Республикаси Президентининг 2017 йил 16 мартдаги 

“Чорвачиликда иқтисодий ислоҳатларни чуқурлаштиришга доир қўшимча чора-

тадбирлар тўғрисида”ги ПҚ-2841-сонли, 2018 йил 14 мартдаги “Қоракўлчиликни 

жадал ривожлантириш чора-тадбирлари тўғрисида”ги ПҚ-3603-сонли, 2019 йил 

16 августдаги “Қоракўлчилик тармоғини комплекс ривожлантириш чора-

тадбирлари тўғрисида”ги ПҚ-4420-сонли қарорлари ва “Ветеринария ва 

чорвачилик соҳасида Давлат бошқаруви тизимини тубдан такомиллаштириш 

чора-тадбирлари тўғрисида”ги 2019 йил 28 мартдаги ПФ-5696-сонли Фармони 

ҳамда Қарорлари сохани жадал ривожлантириш учун жорий этилди. Ўтган давр 

мобайнида қоракўл зотли қўйларнинг бош сони қарийб 2 бараварга кўпайиб, 

соҳада олиб борилган илмий тадқиқотлар натижасида қоракўл қўйларининг 

насли яхшиланди ва чўл озуқабоп экинларининг янги навлари яратилди.  

АДАБИЁТЛАР ТАҲЛИЛИ ВА МЕТОДОЛОГИЯ. 

Сўнгги йилларда айрим паразитар касалликлар, хусусан эктопаразитлар 

қоракўлчилик соҳасининг жадал ривожланишига ўзининг салбий таъсирини 

кўрсатмоқда. Чорва молларида паразитлик қилувчи эктопаразитларнинг кўп 

турлари мавжуд бўлиб, улар орасида каналар оғир асоратли касалликларни содир 

этади. Каналар - Acari (Acarida) – 10.000 дан ортиқ турга эга. Турли хил шароитда 

яшашга мослашган: тупроқда, ўсимлик, ҳайвон ва инсон организмида, 

Psoroptidae оиласига мансуб Псороптид–psoroptes авлоди каналари тери устида 

яшаб, терида йўл ҳосил қилмайди, балки терини тешиб хўжайин қони билан 

озиқланади. Бу каналарнинг P.ovis тури қўйларда кўп тарқалган ва қўйчиликка 

катта зарар етказади. Тери усти каналар  кўпинча жун қатлами қалин ва намлиги 

юқори бўлган терида паразитлик қилади организмнинг резистентлик даражаси 

пасайган қўйларда касаллик оғир кўринишда кечади. Терихўр каналарни 

ривожланиши, кўпайиши учун оптимал шароитда йилнинг совуқ даврида 

яратилади. 

Каналар билан биринчи зарарланган тана соҳаси - бу ҳайвон танасининг 

икки ёнлари ҳайвон танаси бўйлаб кана ҳаракатланганида, улар ўзларининг 

сўрғичлари орқали тери рецепторларини яллиғлайди,тери қичиши юзага  келиши 

натижасида қўзилар тишлари билан зарарланган жойларни жароҳатлайдилар, 

натижада яра ҳосил бўлиб, тери сўлак билан намланади. Бу эса каналарни 

кўпайиши учун бирламчи псороптозли манбага қулай шароит туғдиради. 

Каналарни сўлаги орқали яраларга тушган токсинлар оқибатида тери 

яллиғланади, унинг юзасига лимфа тўпланади, вақт ўтиши билан қуюқлашади ва 

ўлган эпидермис ҳужайралари билан биргаликда пўстлоққа айланади. Уларга 

йирингли микроблар тушиб ривожланади, кана ва уларнинг чиқиндилари 

терининг яллиғланиш жараёнини чуқурлаштиради ва бу организмнинг умумий 

ҳолатига таъсир кўрсатади. 

http://www.newjournal.org/

Лизис оқибатида нобуд бўлган ҳужайралар ва модда алмашинувидаги 

маҳсулотларини, микробларнинг чиқараётган токсинлари организмга сўрилиши 

натижасида эозинофилия ва бошқа гемодинамик жараён ривожланади. Қўй 

организми резистентлигини ошириш омиллари кучайганида, масалан, ёзда 

жунлар олинганида, псороптозли жараён пасаяди ва сурункали оқимга ўтиб 

олади.Паразитлик қилувчи каналар ўзларининг организмида айрим жуда хавфли 

юқумли ва паразитар касалликларнинг қўзғатувчиларини олиб юради. Соғлом 

одам ва ҳайвонларнинг қонини сўриш пайтида касалликни юқтиради.  

Тадқиқотнинг мақсади. Қоракўлчилик хўжаликларида кўп учрайдиган 

ва соҳа ривожига жиддий зарар келтирадиган эктопаразитларга қарши курашиш 

ҳамда ҳайвонлар организми учун безарар бўлган янги воситаларни қўллаш 

усулларини такомиллаштириш. 

НАТИЖАЛАРИ. Тадқиқот объекти ва усуллари сифатида Бухоро 

вилояти Қоракўл туманидаги “Қоракўлчилик” МЧЖ отарларида боқилаётган 

қоракўл зотига мансуб қўй ва қўзиларда бажарилди. Бунинг учун спонтан 

касалланган қўйларда синовдан ўтказилди. Тажрибалар учун Псороптид–

psoroptes каналари билан зарарланган 24 бош қоракўл қўйлари ажратиб, 50 кг 

гача тирик вазнига 1 мл/л ивермектин10 препарати даволовчи дозада чот қисмига 

тери остига иньекция қилинди. Касаллик оғир кечган қоракўл қўйларда эса  8-10 

кун оралиғида иккинчи маротаба қўлланилди. 

Ивермектин-10 препаратининг 1 мл/л таркиби: Препаратнинг 1 

миллилитрли таркибида 10 мг фаол ивермектин моддаси ва 40 миллиграм Е 

витамини мавжуд. Эритма Streptomycetes (Lotin Streptomyces avermitilis) нинг 

бактериал ферментациялаш йўли билан олинади. Ивермектин-10 препарати 

“Ўзбиокомбинат” қўшма корхонаси АЖ маҳсулоти.Препаратнинг ёрдамчи 

компонентлари: фенилкарбинол, политилен оксиди 400, инъектсия учун сув, 

новокаин, метилкарбинолдан иборат. Ивермектин-10 Гамма-аминомой 

кислотасининг тормозлаш нейромедиаторини ишлаб чиқаришни кучайтиради, 

бу паразитларнинг нерв импулсларини узатилиши бузилишига, фалажига ва 

ўлимига олиб келади. Ҳайвонларнинг аъзолари ва тўқималарида 10-14 кун 

давомида паразитни қирувчи таъсири сақланади. Тавсия этилган дозаларда кам 

заҳарли. Ивермектин-10 организмдан ўт суюқлиги, сийдик ва сут билан чиқади. 

“Ивермектин-10” йирик шохли ҳайвонлар, қўйлар, эчкилар, чўчқалар, отлар, 

итлар, мушукларнинг ички органларни гелминт (гижжа-личинка) ларига ва 

терисидаги паразитларига (қичима, қўтир, каналарига) қарши курашишда ҳамда 

даволаш учун ишлатилади. Ҳайвонларнинг тери остига, 50 кг тана вазнига 1 мл. 

(1 кг танавазнига 0,2мг) бир маротаба. Майда ҳайвонларга аниқ доза бериш учун 

етарли доза олиниб стерил сув билан суйилтириш мумкин. Оғир касаллик 

ҳолатида ишлов бериш икки маротаба 8-10 кун оралиғи билан қўлланилади. 

http://www.newjournal.org/

Препаратнинг организмдан чиқиб кетиш вақти. Гўштучун - 21 кун, Сутучун - 7 

кун.  

МУҲОКАМА. 

Псороптид–psoroptes каналари билан зарарланган қоракўл қўйлари 

отардан алоҳида ажратиб олинди ва зарарланган қўй қўзиларга 1 мл ивермектин 

препарати даволовчи дозада тери остига иньекция қилинди. Препарат қон 

таркибига тўлиқ ўтгандан 3-4 кун ўтиб каналарнинг ўлиб, қўйларнинг 

жунларини устига чиқиб қолиш ҳолатлари кузатилди. Касаллик оғир кечган 

имунитети паст оганизмда модда алмашинуви жараёни бузилган  тўйимсиз, 

сифатсиз  озуқалар билан озиқлантирилган қўйларда эса каналарнинг ўлиши 

бироз суст бўлганлиги сабабли  8-10 кун оралиғида иккинчи маротаба препарат 

2 мл кучайтирилган дозада қўлланилди. 

ХУЛОСА. 

Ивермектин-10 препаратини қўйларга қўллаш натижасида Псороптид–

psoroptes каналарининг қўзғатувчиларига қарши курашишда самара беради. 

Белгиланган дозаларда қўлланилганда организмга салбий токсик таъсирини 

намоён этмайди. Препарат ошқозон-ичак тизими ва ўпка нематодалари, тери 

ости, бурун-ҳалқум ва ошқозон бўкаларининг личинкалари, қон сўрувчи битлар 

ва саркоптоид каналарнинг личинка ва вояга етган босқичларига кучли 

паразитларга қарши таъсир кўрсатади. Йилнинг мавсумига ташқи муҳитнинг 

ҳароратига боғлик ҳолда эктопаразитлар билан касалланган қўйларни қуруқ ва 

ҳўл усулдан фойдаланиб  даволаш ҳамда эктопаразитлар билан зарарланишни 

олдини олиш самара беради. 

